
AUGLÝSING 

um umferð í Eskifjarðarkauptúni. 

Eftir heimild í 2. mer. 65. gr. umferðarlaga nr. 40, 1968 og að fengnum tillögum 
hreppsnefndar Eskifjarðarhrepps, hefur eftirfarandi verið ákveðið varðandi umferð 
í Eskifjarðarkauptúni: 

1. Biðskyldumerki verða seit við þessar götur, sem liggja að Strandgötu, þ. e. 
Bleiksárhlíð innan Haukabergs, uppakstur frá Nýju-Höfn, uppakstur frá lönd- 
unarbryggju innan við verbúð Jóns Kjartanssonar hf., Skáveg innan Bröttu- 
hlíðar, uppakstur frá bryggju fyrir innan Pöntun og Steinholtsveg fyrir innan 
Hlíðarendaá. 

2. Biðskyldumerki verður sett við Hátún gagnvart Botnabraut. 
3. Stöðvunarskyldumerki verður sett við Smiðjustíg fyrir utan Staðarstað og Stein- 

holisveg fyrir innan Reykholt 1, þar sem götur þessar liggja að Strandgötu. 
4. Einstefnuakstur verður frá vestri til austurs á Túngötu frá Kirkjustíg að 

Lambeyrarbraut og á Lambeyrarbraut frá Botnabraut að Hólsvegi. 
Hægri beygja frá Túngötu inn á Lambeyrarbraut verður bönnuð. 
Samkvæmt fyrirmælum lögreglusamþykktar Suður-Múlasýslu er hámarkshraði 
á götum kauptúnsins 35 km miðað við klst. nema á Strandgötu frá Mjóeyri að 
brú utan fiskvinnslu Sporðs hf. og frá gatnamótum Bleiksárhlíðar að Blómstur- 
völlum, þar sem hámarkshraði verður 45 km miðað við klst. 

Umferðarmerki verða sett upp í samræmi við auglýsingu þessa. 

S
i
 

Þetta tilkynnist öllum sem hlut eiga að máli. 

Lögreglustjórinn í Suður-Múlasýslu, 31. maí 1968. 

Valtýr Guðmundsson. 

Nr. 158. 13. júní 1968. 
AUGLÝSING 

um takmarkað leyfi dragnótaveiða sumarið 1968. 

Samkvæmt 1. gr. laga nr. 40 9. júní 1960, um takmarkað leyfi til dragnótaveiða 
í fiskveiðilandhelgi Íslands undir vísindalegu eftirliti, getur ráðherra, samkvæmt 
tillögum Hafrannsóknastofnunarinnar og Fiskifélags Íslands, ákveðið fyrir eitt ár í 
senn, að dragnótaveiði sé heimil á tilteknu svæði eða svæðum á tímabilinu 15. júní 
til 31. október eða skemmri tíma, eftir því sem nánar er ákveðið. 

Fiskifélag Íslands hefur leitað álils sveitarstjórna og annarra aðila, sem hags- 
muna hafa að gæta í þessu efni. 

Í samræmi við ákvæði téðra lasa og athuganir Fiskifélags Íslands hefur sjávar- 
útvegsmálaráðuneytið ákveðið, að leyfi til dragnótaveiða skuli veitt frá og með 15. 
þessa mánaðar á eftirgreindum svæðum: 

I. Milli lína, sem hugsast dregnar réttvísandi um Bjarnarey sunnan Vopnafjarðar 
og réttvísandi norðaustur frá Kögri sunnan Héraðsflóa. 

I. Milli línu, sem hugsast dregin réttvísandi austur úr Álftavíkurfjalli (Álftavíkur- 
tanga) að línu, sem hugsast dregin rélvísandi austur úr Gvendarnesi, sunnan

Fáskrúðsfjarðar. Þó skulu veiðar óheimilar innan línu, sem hugsast dregin 
úr Álftavíkurfjalli (Álftavíkurtanga) fyrir mynni Loðmundarfjarðar og Seyðis- 
fjarðar í Dalatanga og þaðan fyrir mynni Mjóafjarðar í Flesjatanga og fyrir 
mynni Norðfjarðarflóa í Barðneshorn. Einnig eru veiðar óheimilar í Reyðarfirði 
innan línu, sem hugsast dregin úr Krossanestanga norðan fjarðarins í Vattar- 
nestanga sunnan fjarðarins. Þá eru dragnótaveiðar og óheimilar í Fáskrúðs- 
firði innan línu, sem hugsast dregin úr Hafnarnesi að norðan í Hafnarnesvita 
að sunnan. 

II. Frá línu, sem hugsast dregin réttvísandi austur úr Streitishvarfi sunnan Breið- 
dalsvíkur suður og vestur um fyrir Faxaflóa, Breiðafjörð og Vestfirði, að línu, 
sem hugsast dregin réttvísandi norður úr Hornbjargi. Þó skulu dragnótaveiðar 
óheimilar á svæði innan línu, sem hugsast dregin milli punkta tvær sjómílur 
beint í vestur frá Stafnestá og tvær sjómílur beint í vestur frá Reykjanestá 
(Önglabrjótsnefi). Svæði þetta takmarkast að norðan af línu, sem hugsast dregin 
beint í vestur frá Einbúa í Ósum, og að sunnan af línu, sem hugsast dregin beint 
í vestur frá Reykjanestá (Önglabrjótsnefi). Í Faxaflóa takmarkast svæðið af 
línum, sem hugsast dregnar þannig: 

1. Úr Garðskagavita um punktinn 64? 8“ n.br. 22? 47 v.l. í Gerðistangavita. 
2. Úr Hólmbergsvita um bauju nr. 6 í Faxaflóa í Kirkjuhólsvita. 
Á vestfjörðum er dragnótaveiði óheimil innfjarða innan lína, sem hugsast dregn- 
ar sem hér segir: 

Úr Ólafsvita um Tálkna, þvert fyrir Patreksfjörð og Tálknafjörð. 
Milli Svarthamra að sunnan og Tjaldaness að norðan í Arnarfirði. 
Milli Keldudals að sunnan og Arnarness að norðan í Dýrafirði. 
Milli Mosdals að sunnan og Kálfeyrar að norðan í Önundarfirði. 
Milli Keravíkur að sunnan og Galtabæjar að norðan í Súgandafirði. 
Milli Galtarvita að vestan og Straumnesvita að austan. Þ 

St
 

Bátum innan lögmæltra stærðarmarka, sem skráðir eru og gerðir hafa verið út 
frá verstöðvum á framangreindum svæðum, verður veitt leyfi til að veiða hvar sem 
er á svæðunum. 

Enn fremur hefur sjávarútvegsmálaráðuneytið ákveðið, að bátum innan lög- 
mætra stærðar takmarka, sem skráðir eru og gerðir hafa verið út frá verstöðvum 
á Norðurlandi, verði veitt leyfi til dragnótaveiða á svæði frá línu, sem hugsast dregin 
réttvísandi norður úr Hornbjargi austur um að línu, sem hugsast dregin réttvísandi 
norðaustur úr Font á Langanesi. 

1. 

Þó skulu veiðar óheimilar á eftirgreindum svæðum: 

Innan línu, sem hugsast dregin utan Ingólfsfjarðar og Ófeigsfjarðar frá Vetur- 
mýrarnesi í Selsker og þaðan í Drangatanga. 
Innanverðum Hrútafirði innan línu, sem hugsast dregin frá Prestbakkaey, þvert 

yfir fjörðinn að Mýrarnesi. 
Innanverðum Miðfirði innan línu, sem hugsast dregin úr Stapa utan Hvamms- 
tanga í vestur þvert yfir fjörðinn. e 
Í Skagafirði innan línu, sem hugsast dregin frá Landsenda á Hegranesi í Fagra- 
nes vestan fjarðarins. 
Í Skagafirði innan línu, sem hugsast dregin frá Hellnanesi á Þórðarhöfða í 
Kringlu í Málmey og úr norðurenda Málmeyjar í Stapa á Hrollaugshöfða. 
Í Haganesvík innan línu, sem hugsast dregin úr Músarnesi vestan Haganesvíkur 
fyrir víkina í Olnboga austan Haganesvíkur. 
Í Siglufirði innan línu, sem hugsast dregin frá Landsenda vestan Siglufjarðar 
fyrir fjörðinn í Siglunesvita.

8. Í Eyjafirði innan línu, sem hugsast dregin frá nyrzta odda Hálshöfða vestan 
fjarðarins, þvert yfir um syðsta odda Hríseyjar, beina stefnu yfir í Svinárnes. 

9. Á Bja mílna belti kringum Grímsey miðað við strandlengju eyjarinnar. 
10. Á tímabilinu 15. júní til 31. ágúst n. k. á innanverðum Skjálfanda innan línu, 

sem hugsast dregin úr Bríkurskeri við vestanverðan flóann um Lundey í Stór- 
höfða við austanverðan flóann. 

11. Á tímabilinu 15. júní til 31. ágúst n. k. á innanverðum Axarfirði innan línu, sem 
hugsast dregin úr Gerðibrekkuhaus að vestan í Grímshafnartanga að austan. 

12. Á tímabilinu 1. september til 31. október n. k. á innanverðum Axarfirði innan 
línu, sem hugsast dregin úr ós Naustár að sunnan í Grimshafnartanga að norðan. 

13. Í Axarfirði innan línu, sem hugsast dregin úr Leirhafnartanga að sunnan í Grjót- 

nes að norðan. 
14. Á svæði innan línu, sem hugsast dregin frá Ásmundarstaðarey norðan Raufar- 

hafnar í Melrakkanes. 
15. Í Þistilfirði innan línu, sem hugsast dregin úr Rakkanesi vestan fjarðarins Í 

Grenjanes austan hans. 

Bátum, sem skráðir eru og gerðir hafa verið út frá verstöðvum á hinum leyfðu 

veiðisvæðum fyrir Norðurlandi, verður einum veitt leyfi til að veiða á þeim svæðum, 
en hins vegar verða þeim ekki leyfðar dragnótaveiðar annars staðar innan fiskveiði- 

landhelginnar. 

Sjávarútvegsmálaráðuneytið, 13. júní 1968. 

Nr. 159. 11. júní 1968. 
AUGLÝSING 

um umferð í Egilsstaðakauptúni. 

Eftir heimild í 2. mgr. 65. gr. umferðarlaga nr. 40 1968 og að fengnum tillögum 
hreppsnefndar Egilsstaðahrepps, hefur eftirfarandi verið ákveðið varðandi umferð í 

Egilsstaðakauptúni: 

í. Biðskyldumerki verða sett við þessar götur, gagnvart Fagradalsbraut, þ. e. 
Lagarás, Selás, Skógarlönd, Kaupvang, óskirða götu neðan við Símstöð og Egils- 

staðaveg. 

2. Biðskyldumerki verða sett við þessar götur gagnvart Selási, Skjólbrekku, 
Lagarás og Laufás. Einnig við götuna Lómatjörn gagnvart Skógarlöndum. 

3. Bílastöður verða bannaðar báðum megin Skjólbrekku, og allur akstur bann- 
aður á efri hluta götunnar á milli Lómatjarnar og Lauféss. 

Umferðarmerki verða sett upp í samræmi við auglýsingu þessa. 

Þetta tilkynnist öllum, sem hlut eiga að máli. 

Lögreglustjórinn í Suður-Múlasýslu, 11. júni 1968. 

Valtýr Guðmundsson.


